
					Այս էջը սրբագրված է

ԼԳ. Հայոց պետականության գաղափարական հիմքը




Գիշերաշրջիկ զույգ արձանագրությունների քննարկմանը
հատկացված քառասունքից արդեն անցել է տասը օրը: Ակնհայտ
է, որ «ներքին քննարկումները» չեն ստացվում: Բնական է, որ
նման պայմաններում չպիտի ստացվեին: Նման պայմաններում
ոչինչ չի ստացվում և ոչինչ էլ չի ստացվի:

Հանգամանքների բերումով ես Վլադիմիր Իլյիչի նման այս
քննարկումներին մասնակցում եմ «Նամակներ հեռվից» ձևաչափով: 
Որոշ թերություններով հանդերձ, սա իր առավելությունն
ունի. ես զերծ եմ մնում որևէ կողմի ազդեցությունից և կարող եմ
առաջնորդվել միայն իմ՝ տարիների որոնումների արդյունքում
ձևավորված համոզմունքներով:

Երկարատև ուսումնասիրությունները և դիվանագիտական
փորձն ինձ հանգեցրին հետևյալ եզրակացության. Հայկական
հարցի լուծումն է հայոց պետականության հզորացման եզակի
հնարավորությունը և հայ ժողովրդի հարատևման միակ ուղին:
Բնական հարց կարող է առաջանալ. Իսկ ի՞նչ ասել է հայկական
հարց և ի՞նչ է նշանակում դրա լուծումը ներկա փուլում:

Սկզբնավորվելով որպես Օսմանյան կայսրության հպատակ
հայերի անհատական և հավաքական անվտանգության և 
արժանապատվության հարց՝ այն աստիճանաբար վերաճել է հայոց
պետականության և այդ պետականության ոտնահարված իրավունքների վերահաստատման հարցի: Ներկա փուլում Հայկական
հարցը միջազգային իրավունքով արդի Հայաստանի Հանրապետությանը հատկացված կամ վերապահված տարածքային,
նյութական և բարոյական իրավունքների վերականգնումն է:

Պետք է քաջություն ունենալ նայելու դաժան ճշմարտության
աչքերին և հստակ գիտակցել. մենք կանգնած ենք այլընտրանքի
բացակայության առջև: ՀՀ որպես քաղաքական ինքնուրույն և 
արժանապատիվ միավոր՝ կամ կարող է գոյություն ունենալ միայն իր
անօտարելի և անժամանցելի իրավունքների հաստատումով կամ
ընդհանրապես չի կարող գոյություն ունենալ որպես այդպիսին:

Հենց ա՛յս տեսանկյունից է պետք վերլուծել ներկա գործընթացները և 
դրանց ընկեցիկ երկվորյակները հանդիսացող զույգ արձանագրությունները: 
Արդյո՞ք նշյալ արձանագրությունների ստորագրումը
նպաստում է հայոց պետականության կենսապահովման գործոնների










[image: ]

[image: ]

Ստացված է «https://hy.wikisource.org/w/index.php?title=Էջ:Hayrenatirutyun_Armenian_2012.pdf/158&oldid=140138» էջից


					Կատեգորիա: 	Սրբագրված




				

			
			
		

		
			

		 Այս էջը վերջին անգամ փոփոխվել է 12 Ապրիլի 2017-ի ժամը 10:48-ին:
	Տեքստը հասանելի է Քրիեյթիվ Քոմոնս Հղման-Համանման տարածման թույլատրագրի ներքո, առանձին դեպքերում հնարավոր են հավելյալ պայմաններ։ Մանրամասնությունների համար այցելեք՝ Օգտագործման պայմաններ։



		Գաղտնիության քաղաքականություն
	Վիքիդարանի մասին
	Հրաժարագրեր
	Code of Conduct
	Ծրագրավորողներ
	Վիճակագրություն
	Cookie statement
	Տեսքը բջջայինով



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







